
Pratimasashivaratryam Shivarchanopadesham

ప్రతిమాసశివరాత్ర్యాం   శివార్చనోపదేశమ్

(శివరహస్యాన్తర్గతే  మహాదేవాఖ్యే)
స్కన్ద ఉవాచ ।
ప్రతిమాసం  కృష్ణపక్షే  శివరాత్రిం  చ సత్తమ ।
పూజయేదవిముక్తేశమన్యక్షేత్రేఽపి  వా శివమ్ ॥ ౩౬॥
మాఘ్యాం కృష్ణచతుర్దశ్యాం   పూజయేదిన్దుశేఖరమ్  ।
చైత్రే  త్రిణేత్రనామానం   పూజయేత్పరమేశ్వరమ్ ॥ ౩౭॥
ద్వాదశాహక్రతుఫలం  లభతే సోఽచిరాన్మునే ।
వైశాఖే  శివనామానం పూజ్య రాత్రౌ కుశోదకమ్ ॥ ౩౮॥
పీత్వా పురుషమేఘస్య ఫలమష్టగుణం  లభేత్ ।
జ్యేష్ఠే పశుపతిం పూజ్య గవాం శ‍ృఙ్గోదకం  పిబేత్ ॥ ౩౯॥
గవాం కోటిప్రదానస్య  యత్ఫలం తదవాప్నుయాత్ ।
ఆషాఢే చోగ్రనామానం  దృష్ట్వా  ప్రాశ్య  చ గోమయమ్ ॥ ౪౦॥
సౌత్రామణ్యయుతస్యైవ   స ఫలం ప్రాప్నుయాన్నరః  ।
శ్రావణే  శర్వనామానం పూజ్య పర్ణాని  భక్షయేత్ ॥ ౪౧॥
వర్షకోటిశతం  సాగ్రం  సూర్యలోకే మహీయతే ।
మాసే భాద్రపదేఽష్టమ్యాం   త్ర్యమ్బకం  నామ పూజయేత్ ॥ ౪౨॥
ప్రాశ్య  బిల్వఫలం పక్వం సత్రయాగఫలం  లభేత్ ।
మాసే చాశ్వయుజేఽష్టమ్యామీశ్వరం  నామ పూజయేత్ ॥ ౪౩॥
పౌర్ణమ్యామాశ్వయుజ్యాం  చ అశ్విన్యర్క్షే ప్రదోషకే  ।
అన్ధసాం  రాశిభిర్లిఙ్గం   ఛాదయేద్యామమాత్రకమ్  ॥ ౪౪॥
సిక్థే సిక్థేఽశ్వమేధస్య  ఫలమాప్నోతి మానవః ।
తణ్డులోదకమాపీయ  తస్మిన్ మాసి శివార్చకః ॥ ౪౫॥

పౌణ్డరీకాష్టకస్యైవం    ఫలం చ సకలం భవేత్ ।
కార్తికే రుద్రనామానం  పూజ్య పీత్వా కుశోదకమ్ ॥ ౪౬॥
అగ్నిష్టోమాదిదశకం  ఫలం ప్రాప్య  విముచ్యతే ।
మార్గశీర్షే  మహాదేవముగ్రనామ్నా  ప్రపూజయేత్  ॥ ౪౭॥
స ఉక్థ్యదశకస్యైవ   లభేత ఫలమమ్బుపః ।
పుష్యమాసే తు సమ్ప్రాప్తే యః కుర్యాన్నక్తభోజనమ్ ॥ ౪౮॥
శర్వార్చనరతో ధీమాన్ ఫలమూలేన వర్తయేత్ ।
అప్తోర్యామాయుతఫలం ప్రాప్నోత్యేవ  విశేషతః ॥ ౪౯॥
మాఘమాసే తు సమ్ప్రాప్తే యః కుర్యాన్నక్తభోజనమ్ ।
స షోడశీ(శి)శతఫలం ప్రోప్నోత్యమరపూజితః  ॥ ౫౦॥
సమ్ప్రాప్తే ఫాల్గునే  మాసి నక్తాశీ శివపూజకః ।
శ్యామాకక్షీరనీవారైర్జితక్రోధో    జితేన్ద్రియః  ॥ ౫౧॥
అత్యగ్నిష్టోమదశకఫలమేష  సమశ్నుతే ।
సోపవాసశ్చతుర్దశ్యాం  భవేదుభయపక్షయోః ॥ ౫౨॥
శివాయ పూర్ణిమాయాం  తుయో దద్యాద్ఘృతకమ్బలమ్  ।
మాఘ్యామఘాయుతైర్ముక్తో  భవేదేవ మహామునే ॥ ౫౩॥
మాసద్వాదశకం హ్యేవం పూజయేచ్ఛశిశేఖరమ్ ।
పర్వాన్తే భోజయేద్విప్రాన్  శివభక్తాన్ జితేన్ద్రియాన్  ॥ ౫౪॥
పాయసం మధుయుక్తం ఘృతేన చ పరిప్లుతమ్  ।
భక్త్యా హిరణ్యవాసాంసి భక్తేభ్యో యో నివేదయేత్ ॥ ౫౫॥
వర్షమేకం  చరేదేవం నైరన్తర్యేణ  యో నరః ।
సర్వయజ్ఞఫలం  లబ్ధ్వా  శివక్షేత్రే విముచ్యతే ॥ ౫౬॥
అవిముక్తే తు నియతమేవం వ్రతవరం  చరేత్ ।
జితేన్ద్రియః  సత్యవాదీ విత్తశాఠ్యవివర్జితః  ॥ ౫౭॥
దేహాన్తే శివసారూప్యం లభేత్పుణ్యఫలం శ‍ృణు ।
సూర్యకోటిప్రతీకాశైర్విమానైః    సార్వగామికైః  ॥ ౫౮॥
రుద్రకన్యాసమాకీర్ణైర్మహావృషభసంయుతైః    ।

సఙ్గీతనృత్తవాద్యాద్యైరప్సరోగణసేవితైః    ॥ ౫౯॥
చామరైర్ధూయమానశ్చ   స్తూయమానః సురాసురైః  ।
గత్వా శివపురం దివ్యం వసేదాభూతసమ్ప్లవమ్  ॥ ౬౦॥
॥ ఇతి శివరహస్యాన్తర్గతే  స్కన్దప్రోక్తం    ప్రతిమాసశివరాత్ర్యాం   శివార్చనోపదేశం
సమ్పూర్ణమ్  ॥
- ॥ శ్రీశివరహస్యమ్  । మహాదేవాఖ్యః ఏకాదశమాంశః । అధ్యాయః ౨౬ । ౩౬-౬౦॥

- .. shrIshivarahasyam . mahAdevAkhyaH ekAdashamAMshaH . adhyAyaH 26 . 36-60..

Notes:

Skanda స్కన్ద outlines the procedures and merits of observing Māsika Śivarātri మాసిక
శివరాత్రి on Kṛṣṇa Caturdaśi కృష్ణ చతుర్దశీ  of respective months, with mention of the

Names of Śiva శివ for respective māsaమాస (though the Names for Śrāvaṇaశ్రావణ  and

Puṣyaపుష్య are repeated, and those for Māghaమాఘ and Phālgunaఫాల్గున  seem to have

not been specified). It has also been noted that Aṣṭamīఅష్టమీ  and Pūrṇimāపూర్ణిమా  have

been mentioned (instead of Kṛṣṇa Caturdaśi కృష్ణ చతుర్దశీ ) wrt Aśvāyujaఅశ్వాయుజ.

